Gaurko agerraldi honen helburu nagusia, EAJ-PNVk politika ekonomikoaren inguruan dituen zuzentarauak ezagutzera ematea da. Orain arte mantendu izan dugun politikan oinarrituta dago, eta hurrengo sei hilabetean garatuko duguna izango da.

Gure helburu nagusia, bizkortze ekonomikoa sustatzea eta inbertsio publikoaren aldeko apustua egitea, hori delakoan gelditze egoera ekiditeko eta lan aukera ugariak sortarazteko formularik egokiena. 

Hurrengo minutuotan, EBBren barruan aztertu izan ditugun  eta erabakiak hartu ditugun gaien inguruko ibilbide kronologikoa  egingo dut. 

1.- Lan merkatuaren erreforma.

Dekretuaren aurrean, abstenitu egin gara; eta hori erabakitzeko orduan, kontuan hartu dugu bere edukia zein egiteko modua. 

Kongresuan tramitatzeko orduan, jarrera baikor eta eraikitzailea mantenduko dugu . Lan merkatuaren erreforma beharrezkoa da eta hau kontratuak sustatzean oinarritu behar da .   

2.- Zerga politika .

Euskadiko oraingo zerga egiturak bi abantaila handi ditu: onartu berria da, hau da, duela 8 hilabete eskas onartu zen, eta ziurtasuna ematen die familiei zein enpresei. Halaber, errenta altuenei , espainiar zerga politikak baino bi puntu gehiagoko zerga inposatzen zaie. 

Gure erabakia irmoa da, zerga politikarik onena, indarrean dagoena da, eta ez dugu erreformarik planteatzen. 

3.- Eusko Jaurlaritzaren Egokitzapen Egitasmoa eta Eusko Legebiltzarrean Aurrekontu bidez aplikatzea . 
Legebiltzarrean mantenduko dugun jarrera abstentzioa izango da. Ez gaude ados ez edukiarekin, ezta Gobernuak gai honetan erabili dituen  egiteko moduekin ere. 

Aurkeztu den Egokitzapen Egitasmoa  ordainketak murrizteko egitasmoa baino ez da, ez du besterik ezer.  Ez du beste neurririk aurreikusten. Egitasmo ez nahikoa da. 

4.- Lehiakortasun Egitasmoa.

Lehiakortasun Egitasmoa martxan jartzeko eskaria berretsi nahi dugu, eta horretarako ezinbestekoa da Politika Publikoen Euskal Batzordea bizkortzea. Lehendakariak urtarrilean bertan hitza eman zuen erakunde hau martxan jarriko zuela. Euskal produkzio ehunari laguntasuna ematea premiazkoa da, eta albiste ona litzateke euskal erakunde guztiek neurri hauek batera hartuko balituzte.
5.- Zorpetzea
Proposamen bat planteatuko dugu, Gobernuaren zorpetzearen zenbateko osoa, inbertsiorako erabil dadin eta ez  orain egiten ari den moduan, funtzionamendurako ohiko gastuetan erabiltzeko. 
6.- Estatuko Aurrekontu Orokorrak.

Krisialdiari ahalik eta egoerarik onenean aurre egitearen inguruan hitz egiteko dugun borondatea adierazi izan dugu. 

Egoeraren jabe gara eta susmoa dugu Gobernua ere badela oraingo egoeraren jabe. 

EAJ-PNVri eskatzen zaion “ ardura” horri edukia eman behar zaio. 

Iragan den urtean hainbat gairen inguruko akordioa planteatu genuen eta emaitza onak lortu genituen hainbat arloren inguruan, eta hauetako bat dago oraindik bete gabe. Onartutako gai hauen bidez euskal erakundeei zegokiena itzultzea lortu zen, eta horrela autogobernurako bidea  egiten lagundu zigun. 

Gaurko honetan, PPk kontrako botoa eman zuela ahaztu gabe, PSOE alderdiak argi izan beharko luke Euskal Kontzertu Ekonomikoaren inguruan izan zen akordio-izpiritua, eta ez bakarrik iaz eta oraingo honetan ere Espainiar Gobernuko Presidenteari eragiten dioten inguruabarrengatik. 

Aurten, PSOEk eta Gobernuak hala nahi badute, euskal autogobernuaren inguruko akordio ona erdiesteko aukera dugu. 

Denok gara egoeraren jabe- eta azpimarratu egin nahi dut hau- denok dakigu aurtengo Aurrekontuen onarpenak esanahi berezia izango duela, eta horixe da guk gertakari horri emango diogun trataera. Aukera paregabea da Estatuaren egonkortasun ekonomikorako eta politikorako. Eta honek, bere eragina izango du Euskadin. 

Aurrekontuen egonkortasunerako aukera izango da, eta Euskadiren osoko autogobernurako zerumugarekin konpromisoa hartzeko aukera. 

Gure aldeko jarrera osokoa da, aukera honetaz baliatzeko orduan. Iaz Kontzertu Ekonomikoaren inguruko akordioa erdietsi genuen eta oraingo honetan , Autogobernuarekiko konpromisorako testuinguru politikora zabal dezakegu. 
